ՀԻՄՆԱՎՈՐՈՒՄ
«Որոտանի հիդրոէլեկտրոկայանների համալիր» փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագծի ընդունման
1. Իրավական ակտի ընդունման անհրաժեշտությունը
	Որոշման նախագծի ընդունումը պայմանավորված է «Որոտան հիդրոէլեկտրոկայանների համալիր» փակ բաժնետիրական ընկերությունը (այսուհետ՝ Ընկերություն) լուծարելու անհրաժեշտությամբ:
2. Ընթացիկ իրավիճակը և խնդիրները
[bookmark: _GoBack]Ընկերության 100% պետական սեփականություն հանդիսացող բաժնետոմսերի տնօրինման լիազորությունները ՀՀ պաշտպանության նախարարությանը վերապահվել են ՀՀ կառավարության 04.11.2010թ. N1455-Ն որոշմամբ: Ընկերության կանոնադրությունը գրանցվել է ՀՀ ձեռնարկությունների պետական ռեգիստրում 17.11.1994թ. (գրանցման համար՝ 18.070.00033, ՀՎՀՀ 09201502): Ընկերության կանոնադրությամբ նախատեսված հիմնական գործունեությունը (էլեկտրաէներգիայի արտադրությունը) ներկայումս չի իրականացվում, Ընկերության ամբողջ անշարժ և շարժական գույքն օտարվել է ՀՀ կառավարության 22.04.2015թ. թիվ 430-Ա որոշմամբ, իսկ աշխատողների թիվը կազմում է թվով 3-ը: Ընկերությունն ունի հավաքագրման ենթակա 14343381.2 հազ. դրամ դեբիտորական պարտքեր, որից 6071521.0 հազ. դրամը հանդիսանում է «Նաիրիտ-2» ՓԲԸ-ի դեբիտորական պարտք, 8093488.7 հազ.դրամը հանդիսանում է «Երևան ՋԷԿ» ՓԲԸ-ի դեբիտորական պարտք, 46938.3 հազ.դրամը հանդիսանում է «Հեր-Հեր» ՀԷԿ» ՓԲԸ-ի պարտավորությունը և 131433.2 հազ.դրամը հանդիսանում է պետական բյուջեի պարատավորությունը: 15.09.2021թ. դրությամբ Ընկերության դրամական միջոցները կազմել են 2,805,547.9 հազ. դրամ, այդ թվում 1,067.9 հազ. դրամ հաշվարկային հաշվում, 1,051,280.0 հազ. դրամը ավանդադրված են՝ «Արմսվիսբանկ» ՓԲԸ-ում՝ 1.440.000 ԱՄՆ  դոլարի տեսքով և «Հայբիզնեսբանկ» ՓԲԸ-ում՝ 350,000.0 հազ. դրամ: Ի կատարումն վարչապետի հանձնարարականի ընկերության 09.12.2021թ. դրությամբ ավանդադրված միջոցները փոխանցվել են պետական բյուջե:
3. Կարգավորման նպատակը և բնույթը
	Որոշման նախագծով նախատեսվում է լուծարել Ընկերությունը:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2021 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
      5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
	Որոշման նախագիծը կապված չէ ռազմավարական կամ ոլորտային այլ փաստաթղթերի հետ:
